MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 46

L-Erbgħa, 21 ta’ Marzu, 2007.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:17 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Mario de Marco; l-Onor. Jesmond Mugliett (Ministru għall-Iżvilupp Urban u Toroq) (sostitut) u l-Onor. Charles Buhagiar (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 45 li saret fis-7 ta’ Marzu, 2007 ġew konfermati. 

Iċ-Chairman informa lill-Kumitat li kien hemm talba min-One Television sabiex jiffilmjaw l-ewwel ftit minuti tal-laqgħa u staqsa jekk kienx hemm l-approvazzjoni tal-Kumitat.  Il-Kumitat ta l-approvazzjoni tiegħu u l-crew ta’ One Television daħal fil-Kamra għal ftit minuti.

KORRISPONDENZA

Iċ-Chairman informa lill-Kumitat li kien irċieva din il-korrispondenza:

Ittra mingħand l-Awditur Ġenerali b’informazzjoni dwar inċidenti fuq il-post tax-xogħol.
DISKUSSJONI IN KONNESSJONI MA’ L-ITTRA LI BAGĦAT L-ONOR. CHARLES BUHAGIAR LILL-PRESIDENT TAL-KUMITAT DWAR L-INFIQ LI SAR MILL-AWTORITA’ DWAR IT-TRASPORT FIL-BINI TA’ TOROQ PERMEZZ TAL-FONDI TAL-PROTOKOLL TALJAN (kont.)
Il-Kumitat irriżuma mis-7 ta’ Marzu, 2007.
Il-Perit Vincent Cassar, Segretarju Permanenti fil-Ministeru għall-Iżvilupp Urban u Toroq, Il-Perit Mario Ellul, Project Manager - Network Infrastructural Directorate ADT; il-Perit Robert Zerafa, Project Manager, ADT; u Professor Heinrich Semar, Konsulent – Network Infrastructure Directorate (ADT) ħadu sehem fil-Kumitat fejn sarulhom xi mistoqsijiet dwar is-suġġett imsemmi.
B’risposta għall-informazzjoni mitluba fil-laqgħa preċedenti il-Perit Mario Ellul ippreżenta dawn id-dokumenti:

Pjanta tat-toroq kollha tal-protokoll Taljan;

Services works as carried out in Lot 1, Lot 1A and Lot 3;
Services works as planned and constructed in Lot 2;
Proposed Water Services Corporation infrastructure;
Proposed Enemalta Infrastructure;
Proposed Maltacom infrastructure;
Proposed Melita Cable infrastructure;  
Proposed sewer infrastructure; u 

Informazzjoni dwar il-construction of service duct in road reconstruction project financed under the Fifth Italian Protocol.
L-Onor. Charles Buhagiar talab li għal-laqgħa li jmiss il-Kumitat jingħata din l-informazzjoni:

It-tul tal-common service ducts u t-tul tad-duct roots li saru fil-lots kollha;

Id-data li fiha kellhom jiġu in effect id-dumping charges imħabbra mill-gvern, x’impatt kollhom fuq it-tender u x’effett eventwalment kellhom fuq il-variations;
It-tul tal-culvert li sar f’pedestrian zones u t-tul tal-culvert li sar fit-triq;

Comparision bejn il-quotations li qed jingħataw bħalissa l-ADT għal culverts ta’ 1.8 metres depth u r-rati li bihom ingħataw it-tenders għall-istess culverts fil-każ tat-toroq li bnew permezz tal-protokoll Taljan;

A costed bill of quantities per linear metre għall-culverts differenti f’lot 1, lot 2A u lot 3; u 

ċ-Chairman talab:

Lista li tinkludi l-areas kollha ta' l-overruns.

Id-diskussjoni kienet interrotta u baqgħet aġġornata.

Fid-8:53p.m. iċ-Chairman aġġorna l-Kumitat għal data u b’aġenda li jiġu komunikati aktar tard.

